ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ   ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	
1.ՀՀ ֆինանսների  նախարարություն
	05.04.2024թ.

	
	№ 01/9/7205-2024


	 
[bookmark: _Hlk158654788][bookmark: _Hlk158711861]ՀՀ տարածքային կառավարման և ենթակառուցվածքների նախարարության 20.03.2024թ. N ԳՍ/34/8874-2024 գրությամբ ներկայացված՝ «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխումներ, լրացումներ և փոփոխություններ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ  հայտնում ենք հետևյալը․
Նախագծով առաջարկվում է Հյուսիս-հարավ ճանապարհային միջանցքի ներդրումային ծրագրի գծով մի շարք միջոցառումների շրջանակներում հողերի օտարման հատկացնել 4,598.5 մլն դրամ, որի համար 3,998.5 մլն դրամը՝ «Արտաքին աղբյուրներից ստացված վարկերի և փոխատվությունների մարում» միջոցառման  շրջանակներում նախատեսված միջոցներից:
Օտարերկրյա պետություններից, միջազգային կազմակերպություններից և այլ արտաքին աղբյուրներից ստացված վարկերի և փոխատվությունների մարումները տարվա ընթացքում իրականացվում են՝ հիմք ընդունելով վճարումների օրերի համար ՀՀ Կենտրոնական բանկի կողմից սահմանված ՀՀ դրամի նկատմամբ արտարժույթի անկանխիկ վաճառքի փոխարժեքները, որոնք, բնականաբար, այս պահին հայտնի չեն, ուստի 21.03.2024թ. դրությամբ «Արտաքին աղբյուրներից ստացված վարկերի և փոխատվությունների մարում» միջոցառման գծով 2024թ. կիսամյակային, ինն ամսվա և տարեկան տնտեսումներ չեն ակնկալվում: 
Վարկերի և փոխատվությունների մարման գծով ծրագրային ցուցանիշների նվազեցումը կարող է հանգեցնել համապատասխան վճարումների իրականացման անհնարինության:
Հաշվի առնելով վերոգրյալը, հայտնում ենք, որ Նախագծի Հավելված 1-ի «1.2. Ստացված վարկերի և փոխատվությունների մարում» կետում փոփոխություն նախատեսելը ընդունելի չէ:
Ինչպես նաև տեղեկացնում ենք, որ 2024թ. տարեսկզբի ազատ միջոցներից օգտագործում ևս չի կարող նախատեսվել, քանի որ ՀՀ 2024թ. պետական բյուջեի մասին օրենքով և համապատասխան կառավարության որոշումներով նախատեսված օգտագործումը արդեն իսկ գերազանցում է 2024թ. տարեսկզբի դրությամբ առկա պետական բյուջեի փաստացի ռեսուրսը:
Միաժամանակ հարկ է նշել, որ ՀՀ 2024թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված հումանիտար և սոցիալական մարտահրավերներին դիմագրավելու միտումով՝ հաշվի առնելով Լեռնային Ղարաբաղից բռնի տեղահանված բնակչության սոցիալական և բնակարանային ապահովման խնդիրների կարգավորման հրատապությունը:
Վերոնշյալից ելնելով առաջարկում ենք ֆինանսավորման հարցը կարգավորել ՀՀ տարածքային կառավարման և ենթակառուցվածքների նախարարության 2024 թվականի պետական բյուջեով ընդհանուր հատկացումների շրջանակում:
	





















































































-Ընդունվել է․
23․04․2024 թվականի  թիվ ԳՍ/23.1/13204-2024  գրությամբ ՀՀ Ֆինանսների նախարարություն է ներկայացվել ՀՀ կառավարության որոշման նախագծի լրամշակված տարբերակը։

	
2.ՀՀ ֆինանսների  նախարարություն
	06.05.2024թ.

	
	№ 01/9/9502-2024


	 Ձեր 23.04.2024թ. N  ԳՍ/23.1/13204-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է «1004. Ոռոգման համակարգի առողջացում», «1019. Սոցիալական ներդրումների և տեղական զարգացման ծրագիր», «1049. Ճանապարհային ցանցի բարելավում» և «1157. Քաղաքային զարգացում» ծրագրերով նախատեսված որոշ միջոցառումների ֆինանսական միջոցների նվազեցումներ և ավելացումներ: Մասնավորապես.
ա/ 1049 ծրագրի «11012. Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում» և «11017. Հյուսիս-հարավ ճանապարհային միջանցքի զարգացման ծրագրի Քաջարանի թունելի և մոտեցումների համակարգում և կառավարում» միջոցառումների շրջանակներում ՀՕՏԾ-ի իրականացման համար նախատեսվում է համաֆինանսավորման միջոցների համապատասխանաբար 2,931.0 մլն և 1,000.6 մլն դրամով ավելացում՝ առանց արդյունքային ցուցանիշների փոփոխության: 




բ/ 1019 ծրագրի «12004. Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման վարկի շրջանակներում ՀՀ համայնքային և միջհամայնքային ենթակառուցվածքների որակի, օգտագործման և հասանելիության բարելավում» միջոցառման շրջանակներում հիմնավորման համաձայն անհրաժեշտ է լրացուցիչ 910.0 մլն դրամ վարկային միջոցներ՝ կնքման փուլում գտնվող պայմանագրերի շրջանակներում 2024 թվականի ընթացքում մատակարարումների դիմաց վճարումներն իրականացնելու համար: 
Մինչդեռ ներկայացված չէ միջոցառման գծով ընթացիկ տարում 3.6 մլրդ դրամի աշխատանքներ իրականացնելու իրատեսականության (բյուջեով նախատեսված 2.7 մլրդ և վերաբաշխվող 0.9 մլրդ դրամ) հիմնավորումները, մասնավորապես կնքված և կնքվելիք պայմանագրերի շրջանակներում մատակարարումների դիմաց վճարումների ժամանակացույցը:
Վերոնշյալից ելնելով առաջարկում ենք նշված միջոցառումների շրջանակներում համաֆինանսավորման կամ վարկային միջոցների ավելացման պարագայում կատարել նաև արդյունքային ցուցանիշների փոփոխություն կամ հիմնավորել դրանց անհրաժեշտության բացակայությունը: 
Միաժամանակ անհրաժեշտ է նկատի ունենալ, որ 1049 և 1019 ծրագրերի գծով վերոնշյալ վերաբաշխումների արդյունքում չի պահպանվում վարկային և համաֆինանսավորման միջոցների պլանավորված համամասնությունը, որը պարզաբանման անհրաժեշտություն ունի:

































գ/ 1157 ծրագրի «21002. Երևանի մետրոպոլիտենի ենթակառուցվածքների կառուցում» միջոցառման գծով նախատեսվում է 2.8 մլրդ դրամի նվազեցում և 1.2 մլրդ դրամի միջհոդվածային վերաբաշխում՝ գումարն ուղղելով մետրոպոլիտենի  «Զորավար Անդրանիկ» և «Սասունցի Դավիթ» կայարանների միջանկյալ հատվածում նոր վերգետնյա կայարանի  (Սևանի և Քրիստափոր փողոցների խաչմերուկի մոտակայքում) նախագծանախահաշվային փաստաթղթերի կազմման խորհրդատվական աշխատանքների ձեռքբերմանը: 
Մինչդեռ Նախագծին կից ներկայացված չեն նոր վերգետնյա կայարանի  կառուցման անհրաժեշտության և առաջնահերթության հիմնավորումները, ինչպես նաև բացակայում է նախագծանախահաշվային փաստաթղթերի ձեռք բերման համար անհրաժեշտ գումարի (1.2 մլրդ դրամ) հաշվարկ-հիմնավորումները, ինչպես նաև շինարարական աշխատանքների նախնական գնահատականն ու ֆինանսավորման աղբյուրները։
Միաժամանակ հայտնում ենք, որ նոր կայարանի կառուցման հարցը ենթակա է քննարկման ՀՀ կառավարության 09.02.2023թ. Հանրային ներդրումային ծրագրերի վերհանման, մշակման, գնահատման և առաջնահերթությունների որոշման կարգը հաստատելու մասին N 175-Ն որոշմամբ սահմանված կարգի շրջանակում։
Բացի այդ Նախագծին կից ներկայացված չեն ՀՀ 2024թ. պետական բյուջեով 1157 ծրագրի 21002 միջոցառմամբ մետրոպոլիտենի Աջափնյակ կայարանի կառուցման համար նախատեսված 4.0 մլրդ դրամն ամբողջությամբ նվազեցնելու հիմնավորումները և շինարարական աշխատանքների չկատարմամբ պայմանավորված առաջարկում ենք գնահատել հանգամանքների ազդեցությունը տվալ միջոցառման առաջիկա տարիների ֆինանսական գնահատականների վրա (հստակեցնելով 2025-2027թթ. ՄԺԾԾ-ով այդ նպատակով հայտագրված գումարները՝ համապատասխանաբար 17.03 մլրդ դրամ, 23.8 մլրդ դրամ և 32.5 մլրդ դրամ)։ 
Ելնելով վերոգրյալից և հիմք ընդունելով 2024թ. 1-ին եռամսյակի արդյունքներով ՀՀ պետական բյուջեով նախատեսված ծրագրերի և միջոցառումների շրջանակներում տնտեսված միջոցները ՀՀ կառավարության պահուստային ֆոնդ ուղղելու վերաբերյալ ՀՀ վարչապետի 11.04.2024թ. N 02/16.5/13261-2024 հանձնարարականը, առաջարկում ենք նվազեցվող 1.2 մլրդ դրամն ուղղել պահուստային ֆոնդ։







դ/ Միաժամանակ խմբագրական առումով նշենք, որ հավելված 7-ում անհրաժեշտ է ուղղել 1157 ծրագրի 21002 միջոցառման անվանումը:

	























ա/ -Ընդունվել է ի գիտություն 

   Միաժամանակ տեղեկացնում ենք, որ 2024թ համար ՀՀ պետական բյուջեի N 9-հավելվածով արդեն իսկ նշյալ 11012 միջացառման համար սահմանված է թվով 350 հատ հողակտորի օտարում, իսկ 11017 միջոցառման համար՝ 150 հատ: Գումարը ավելացվում է նախատեսված հողակտորների համար վճարումներ իրականացնելու նպատկով: Հետևաբար արդյունքային ցուցանիշների փոփոխության անհարաժեշտությունը բացակայում է։





















բ/ Կնքված պայմանագրերի շրջանակներում մինչ օրս կատարվել են շուրջ 2.0 մլրդ դրամի վճարումներ, իսկ մնացած վճարումները կկատարվեն  մինչ 2024 թվականի առաջին կիսամյակի ավարտը։  
Ինչ վերաբերում է կնքման փուլում գտնվող պայմանագրերի մասով վճարումներին, հայտնում ենք, որ այդ պայմանագրերով նախատեսվող մատակարարումները և դրանց դիմաց համապատասխան վճարումները կկատարվեն սույն թվականի երրորդ եռամսյակում։






1019 ծրագրի «12004. Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման վարկի շրջանակներում ՀՀ համայնքային և միջհամայնքային ենթակառուցվածքների որակի, օգտագործման և հասանելիության բարելավում» միջոցառման շրջանակներում արդյունքային ցուցանիշների փոփոխության անհրաժեշտություն չի առաջանում, քանի որ  «Համայնքների թիվը, որոնց տրամադրվել են սարքավորումներ և տեխնիկա» գումարի ավելացման պարագայում չի փոխվում։
Հարկ է նաև նշել, որ 1019 ծրագրի 12004 միջոցառման գծով միայն վարկային միջոցների ավելացման անհրաժեշտություն է առաջանում, քանի որ 2024 թվականի բյուջետային ֆինանսավորման հայտով ներկայացված գումարը ՀՀ 2024 թվականի պետական բյուջեում ընդգրկվել է անհամաչափ՝ վարկային միջոցների զգալի կրճատված տարբերակով։Մասնավորապես 2024 թվականի հայտով 1019 ծրագրի 12004 միջոցառման <<վարչական սարքավորումներ>> տնտեսագիտական հոդվածով հայտ է ներկայացվել շուրջ 4,698․3 մլրդ դրամի(3,707.5 մրդ դրամը՝վարկային միջոցներ, 990․8 մլն դրամը համաֆինանսավրման միջոցներ), իսկ 2024 թվականի պետական բյուջեով ծրագրի հաստատված փաստացի ֆինասավորմը 2․7 մլրդ դրամ է(1.7մլրդ դրամը վարկային միջոցներ, 906․0 մլն դրամը համաֆինանսավորման միջոցներ)կազմել։ Այսինքն՝ խախտելով համամասնությունը վարկային միջոցները կրճատվել են 1․9մլրդ դրամով, իսկ համաֆինասավորման միջոցները 84․0 մլն դրամով, որն էլ հանգեցրել է տվյալ վերաբաշխման իրականացմանը։
 գ/ Ընդունվել է մասնակի․
 765․1 մլն դրամի անհրաժեշտությունը տվյալ միջոցառման շրջանակներում մանրամասն ներկյացված է ՀՀ կառավարության որոշման նախագծի հիմնավորման մեջ։
Մասնավորապես՝  765․1 մլն դրամը նախատեսված է Աջափնյակ կայարանի կայարանների նախագծանախահաշվային փաստաթղթերի ձեռքբերման համար:
Ներկայումս ձեռք բերված նախագծանախահաշվային փաստաթղթերը ներկայացվել են փորձագիտական եզրակացության և դրական եզրակացության հաստատման հիման վրա նախագծող ընկերությանը կվճարվի 765.1 մլն դրամ:




















1157 ծրագրի 21002  <<Երևանի մետրոպոլիտենի ենթակառուցվածքների կառուցում>> միջոցառման 1,2 մլրդ գումարը նախատեսված է 4-րդ եռամսյակում, որից 765․1 մլն դրամը Աջափնյակ կայարանի   նախագծանախահաշվային փաստաթղթերի ձեռքբերման մնացորդային վճարումն է, իսկ մնացած 434․9 մլն դրամը թողնել անփոփոխ՝ 2024 թվականի պետական բյուջեով նախատեսված տնտեսագիտական դասակարգման հոդվածում և հարցին անդրադառնալ լրացուցիչ քննարկումների արդյունքում։ 
 դ/ ընդունվել է․



